
GO PHELENG, GO HWENG,

GO BOLOKWENG,

GO TSOGENG, GO TLENG

 E no ba ka godimo ga e ka ba eng seo re ka go se hlagiša
ka maleme a semotho, wa ka fao dipelo tša rena di ikwago,

lehono, ge re kgobokana fa ka go ye ya go ikgetha kudu, ye
kgethwa mosong. Moso wo o emetše nako yeo ge bodumedi bja
rena bo dirilwego kgonthe, ka gobane e be e le go tsogeng godimo
gape ga Ngwana wa Gago yo bohlokwa Yo a tlilego go lopolla
moloko wohle wa motho. Gomme re fa mosong wo go ketekeng,
ga yela ye kgolo, phenyo ye kgolokgolo, Morena, yeo e re dirilego
go feta bafenyi ba bobedi lehu, hele le lebitla. Gomme re a Go
leboga gore, ka morago ga mengwaga ye yohle e fetilego, re sa
kgobokana e sa le bošego mesong go moso wo wa Paseka, go
rapela Yena, ka gobane re dumela gore O tla tla gape.
2 Gomme re tla rapela gore O tla re lebalela tšohle tša dibe
tša rena le dikarogo tša rena tšeo di ngwadilwego kgahlanong le
rena, bjalo ka ge ka go kokobela re ipolela diphošo tša rena, le
go amogela poelano ya Gagwe sebakeng sa dibe tša rena. Fodiša
malwetši ao a lego makgatheng ga rena, Morena. Re thuše bjalo
ka ge re bala Lentšu la Gago le Lekgethwa, le e lego motheo wa
Ditherešo tšohle tšeo O re tlogeletšego go phela ka tšona le go
dumela.
3 Gomme ga re rapelele feela sehlopha se seo se kgobokanego
fa, eupša bohle go rarela lefase, ka gore re lebeletše ka mahlo a
tetelo le dipelo tša go hlologela bakeng sa go bowa ga Gagwe. Re
eme lehono ka leswiswing, ka go tlhakatlhakano, gore ge, gantši
nako efe kapa efe, gore setsenwa se se itšego se ka no butšwetša
godimo mabapi le se sengwe, le go phetla konopi ye nnyane,
gomme lefase ka moka le tla butšwetšwa ka go dintshetlana.
Bjalo ka ge re boditšwe ke babuši ba bagolo, gore, ntwa e tla
ba feela botelele bja diiri di se nene, ge e ka direga gape. Oo!
Bjalo ka, re eme lehono gona maraitsaneng a ntwa ye nngwe.
Gona, Kereke e eme go maraitsaneng, tsogo yela ya letago kudu,
ka gore re tla ubulelwa mmogo le bakgethwa ba ba robetšego, go
kopana leMorena lefaufaung, le go ba le Yena go ya go ile.
4 Re tlile go rapela Wena, Morena. Gomme re amogele lehono.
Šegofatša palo ya Lentšu la Gago, go opelweng ga dikoša,
go rerweng ga Ebangedi, amogela dithapelo tša ba go itshola.
Ekwa thapelo bakeng sa molwetši, gomme hwetša letago go

Wenamong, ka gore re e kgopela ka go kokobela ka Leina la Jesu,
Morwa wa Gago. Amene.
5 Go lena bao ba tla ratago go tšea fao re yago go bala mosong
wo, bakeng sa Mangwalo.
6 Gomme re maswabi gore—gore go tseba gore ga re na sebaka
sa go dula bakeng sa sehlopha se sekaone se sa batho ba ba tlilego
pele mosong wo go rapela le rena, go tšwa dikerekeng tša go
fapana le go tšwa dinageng tša go fapana, le ebile ditšhaba tša
go fapana, ba kopane mosong wo fa mo Taberenekeleng, bakeng
sa go rapela go gogolo mo ga Morena.
7 Ke duma le phetleng go Puku yaDipsalme, Dipsalme 22. Ke a
tseba se ka go gongwe ke lefelo la go se tlwaelege go bala, bakeng
sa tirelo ya Paseka, eupšaModimo ga a tlwaelege.
8 Gomme bjale ka morago ga tirelo ye, re tla kgaotša mo
e ka bago iri ye tee, gore le ke le ye bakeng sa difihlolo.
Gomme gona tirelo ya sekolo sa Lamorena e tla thoma ka
masometharo a senyane. Gomme morago ka pela ka morago ga
tirelo ya Lamorena, go tla ba le tirelo ya kolobetšo fa ka mo—
mo mogobeng. Gomme morago sekgaleleng se, ka iri ya boselela,
dikarata tša thapelo di tla fiwa bakeng sa tirelo ya phodišo,
bakeng sa bošegong bjo. Gomme o na yo moratwa yo itšego
yo a babjago le go hloka, elelwa go ba tliša ntle bošegong bjo,
gomme, ka gore ye e tla ba nako ya mafelelo re ka bago le se
bakeng sa—sa sebakanyana, go le bjalo. Ke a tloga mo mosong,
ka iri ya bohlano, bakeng sa Los Angeles le go kgabola Lebopo
la Bodikela, bakeng sa molokoloko wa ditirelo.
9 Bjale ka go Dipsalme 22, re tla bala.

Modimo wa ka, Modimo wa ka, o ntlogeletšeng?
gobaneng o le kgole bjalo go tlogeng go nthuša,…go
tšwa mantšung a go rora ga ka?
…Modimo wa ka, ke lla mo mosegareng, eupša wena

ga o nkwe; le sehleng sa bošego, gomme ga se ka homola.
Eupša wena o yo mokgethwa, O wena o duletšego

ditheto tša Israele.
Botatawešo ba tshepetše go wena: ba tshepile gomme

wena o ba phološitše.
Ba lletše go wena, gomme ba phološwa: ba tshepetše

go wena, gomme ga se ba šegamišwa.
Eupša ke nna seboko, gomme e sego motho; kgobogo

ya batho,…go nyatšwa ke batho.
Bohle ba ba ba mponago ba ntshega go nkwera: ba

thunya ntle pounama, gomme ba šikinya hlogo, ba re,
O tshepetše go MORENA gore o tla mo phološa; a nke a

mo phološe, go boneng o thabetše go yena.

Eupša wena ke wena a ntšhitšego ntle ga popelo: wena
o ntirile go holofela ge ke be ke le matsweleng a mme wa
ka.

Ke lahletšwe go wena go tloga popelong: wena o
Modimo wa ka go tšwa mpeng ya mme wa ka.

Se be kgole go tloga go nna; ka gore bothata bo
kgauswi; ka gore ga go motho go thuša.

Dipoo tše ntši di ntikile: dipoo tše maatla tša Basani
di mpeile go dikologa.

Ba nkahlametše ka magano a bona, bjalo ka tša go
bolaya le…ditau tše rorago.

Ke tšholletšwe ntle bjalo ka meetse,…mašapo a ka
ohle a nokologile: pelo ya ka e bjalo ka moti; e tologela
ka bogareng bja boteng diteng tša ka.

Maatla a ka a gopile bjalo ka lekopelo;…leleme la ka
le gomaretše mehlagare ya ka; gomme wena o ntlišitše
go lerole la lefase.

Ka gore dimpša di ntikaneditše: dikopano tša ba babe
di ntswaleletše: ba phuntše diatla tša ka le maoto a ka.

Nka botša mašapo a ka ohle: gore ba ntebeletše le go
ntomolela.

Ba abagane diaparo tša ka magareng ga bona,…dira
matengwa godimo ga seaparo sa ka.

…se be wena kgole go tloga go nna, O MORENA:…
maatla a ka, phakiša go nthuša.

Phološa soulo ya ka go tšwa go tšhoša; moratiwa wa
ka go tloga go maatla a mpša.

Mphološe go tšwa molomong wa tau: ka gore wena o
nkwele go tloga go dinaka tša nare.

Ke tla tsebagatša leina la gago go baena ba ka; mo gare
ga phuthego ke tla go tumiša.

Ee…Lena le boifago MORENA, mo tumišeng; lena
bohle dipeu tša Jakobo, Mo tagafatšeng; le go mmoifa,
lena bohle dipeu tša Israele.

Ka gore ga se a nyatše goba go hloya tlaišego…ebile
ga se a ute sefahlego sa gagwe go tloga go yena; eupša
ge a mo lletše, o kwele.

Tumišo ya ka e tla ba ya gago ka go phuthego ye kgolo:
ke tla lefa ditlamo tša ka pele ga bona bao ba mmoifago.

Ba boleta ba tla ja le go kgotsofala: ba tla tumiša
MORENA ba ba mo nyakago: dipelo tša lena di tla phela
go ya go ile.

Magomo ohle a lefase a tla elelwa le go retologela go
MORENA: gomme meloko yohle ya ditšhaba e tla rapela
pele ga gagwe.
Ka gore mmušo ke wa MORENA: gomme yena ke

mmušiši magareng ga ditšhaba.
Gomme bohle bao ba akotšego godimo ga lefase ba tla

ja le go rapela: bohle bao ba theogelago tlase go lerole
ba tla khunama pele ga gagwe: gomme ga go yo a ka
bolokago soulo ya gagwe mong e phela.
Peu e tla mo hlankela; e tla balelwa go Morena bakeng

sa moloko.
Ba tla tla, le go kwagatša toko ya gagwe go batho

gomme ba tla…bao ba tla tswalwago, gore o dirile se.
10 A nke Morena a oketše ditšhegofatšo tša gagwe go palo ya
Lentšu la Gagwe. Ke nyaka go tšea bakeng sa tiragalo ye mosong
wo, mantšu a mahlano, gomme godimo ga mantšu ao a mahlano
go leka go hlagiša se se lego pelong ya ka, go lena barapedi
mosong wo. Ke nyaka mantšu a mahlano a: Go Pheleng, Go
Hweng, Go Bolokweng, Go Tsogeng, Go Tleng.
11 Gomme ke naganamoreti o e hlagišitše gabotse ka go kopelo,
ya se ke nyakago go se bolela, ge a ngwadile kopelo ye.

Go pheleng, O nthatile. Go hweng, O
mphološitše.

Go bolokweng, O rwaletše dibe tša ka
kgolekgole.

Go tsogeng, O lokafaditše ka thelelo go ya go
ile.

Letšatši le lengwe O etla, oo, letšatši la letago!
12 Ga se nke gwa ba le bophelo bo kilego bja phelwa go swana
le bja Gagwe, ka gobane O be a le Modimo a bonagetše ka
nameng ge A be a belegwa. O be a le tlhagišo ya se Modimo
Tate a lego. Gomme Modimo Tate a le lerato, gona Jesu o be
a le tlhagišo ka botlalo ya lerato. O be a le lerato le go tloga
yona nako ya mathomo yeo diatla tša Gagwe tše nnyane tša lesea
di kgwathilego marama a mabotse a mme wa Gagwe. O be a
le lerato.
13 Gomme ke a nagana lehono gore moo ke mo bontši ba
palelwago go lemoga gore O be a le lerato. “Modimo ke lerato,
gomme bao ba ratago ba tswetšwe keModimo.”
14 “Modimo o ratile lefase gakaakang, ke gore, ba go se ratege,
gore O neetše MorwawaGagwe a tswetšwego a nnoši, gore mang
le mang a dumetšego go Yena a ka se senyege, eupša o tla ba le
Bophelo bjo bo sa felego.”
15 O hlagišitše lerato la Gagwe ge A be a le fa mo lefaseng, ka
ditsela tše dintši tša go fapana, go fihla ga go ganetšege gore O be
a le sephedi sa go rata kudu se kilego sa phela. Ke a nagana, ka

Bophelong bja Gagwe fa, O be a hlagiša Modimo. Gomme tsela e
nnoši yeoModimo a ka go hlagišwa go batho ke ka lerato.
16 Gomme O dirile se gabotse ge A swere yo mongwe wa basadi
ba babe kudu bao ba bilego letšatšing la Gagwe, mohlomongwe.
Ba mo hweditše go no ba molato, gomme go se tsela go
phonyokga, ge a hweditšwe ka bootsweng. Gomme bamo gogetše
godimo pele ga Gagwe, gomme ba re, “Na O re go dirweng
go yena?”
17 Gomme ge A retologetše go yena, gomme, o rile, “Ga ke go
ahlole. Sepela gomme o se hlwele o dira sebe.” Go e na le go mo
kgoromeletša ntle mokgotheng, go ka gogwa bjalo ka sehlopha
sa diphiri godimo ga gagwe, go go kgatla ka matlapa le go tšea
bophelo bja gagwe; ya Gagwe ye boleta, ya botho, pelo ya go rata
e ile fasefase ka go sebe seo a bego a le ka go sona, o rile, “Ga Ke
go ahlole. E no sepela gomme o se hlwele o dira sebe.”
18 Gomme ge a be a le tseleng ya Gagwe tlase go lebitleng la
Latsaro, ke a nagana yeo e be e le nako ye nngwe ye kgolo yeo
A hlagišitšego seo Modimo a lego go batho. Ga A feela Modimo
yoo a ka swarelago sebe sa tlasetlase seo se ka go dirwa, le go
tšea ba molato go ba dira go hloka molato, ka lerato la Gagwe
la tebalelo, eupša ka morago ga ge lehu le re beile setung, O
sa tshwenyega ka rena. Ke nagana O hlagišitše gabotse seo mo
tseleng tlase le Mareta le Maria, ge A etla ngwakong fao lehu
le tswaletšego ntle bophelo bja motho wa morategi. Gomme mo
tseleng ya Gagwe tlase go ya lebitleng, go le bjalo, a le Modimo,
o tsebile gore O tla mo tsoša go tšwa bahung, o tsebile gore o be
A boditšwe gore ka go wona Mantšu a Gagwe go letše Maatla go
mo tsoša go tšwa lebitleng; go le bjalo, ge Yena a bone Mareta
le Maria le bao ba ratilego Latsaro, ba lla, Beibele e rile O llile.
E be e le eng? Pelo ya Gagwe ye kgolo ya go rata! Ge A bone
monna yola, le bagwera ba Gagwe—ba Gagwe ba le bothateng,
O bile bothateng le bona.
19 Ke thakgetše kudu go tseba gore O kgona go hwetšwa
magareng ga ba dipelo tše robegilego. Mo manyaming a rena,
ga se Yena yo mongwe a ka go re tlogela. O ema hleng le rena
ge tšohle di paletšwe, gomme dikholofelo tša mafelelo tša go
fihlelela ga lefase di fihlile mafelelong a tšona, O sa le Modimo
gomme O a re rata. O bile tlhagišo yaModimo.
20 Gomme, oo, ke dumela bjang gore O duma bakeng sa batho
ba Gagwe go tlotšwa bjalo ka Moya wa Gagwe, gore re kgone go
ya go yo motee go yo mongwe mo melekong le mathateng, le go
fa tlhagišo ya kwelobohloko ya Gagwe, bjalo ka ge e tšhologa
go tšwa dipelong tšeo di tswetšwego ka Moya wa Gagwe, go
bonagatša ka go kereke lerato la Modimo yo a phelago. Seo se
hlagišitše gabotse se A se boletšego, gobamoreti a boletšego.

Go pheleng, O nthatile.

21 O bontšhitše se A se dirilego go moloko wohle wa motho, ka
tsela ye Modimo a ikemetšego Yenamong ka go Jesu Kriste. O
hlagišitše kelello ya Gagwe go moloko wa motho, go swarela le
go rata bao ba sa rategego. Gomme ke a makala, mo mosong wa
Paseka ye, ka fao re hlaetšago go seo. Re kgona go rata bao ba re
ratago, eupša O ratile bao ba sa nkago baMo rata.
22 O be a le yo mogologolo, kemedi ya mathomo, ya lerato le le
kilego la betha lefase; gomme a nyatšwa ke bao ba phetšego mo
lefaseng, go bao A ba ratilego. Ga go motho a ka tsogego a rata
go swana le Yena; gomme ga go motho a kilego a ke a hloiwa go
swana le Yena. BaMo hloile le goMo nyatša, le goMo gana, eupša
ga se se thibele lerato la Gagwe. Sa mafelelo, ge A be a lekeletše
mo sefapanong, ka morago ga bophelo bjo A bo phetšego bo se
bja dirwa selo eupša dilo tše botse, go swarela ba molato, go
fodiša balwetši, gomme feela dilo tšeo di bego di lokile. Ge A
ile…mehemo ya mafelelo mo sefapanong, ka mahlapa, mare a
dikwero, a bona ba bego ba eme kgauswi, a lekeletše go tšwa
sefahlegong sa Gagwe se sekgethwa O goeleditše, ka pelo e
tletšego lerato, “Tate, ba swarele, ka gore ga ba tsebe se ba se
dirago.”
23 Okgonne go kwešiša. A leModimo, O a kwešiša. Ke ka lebaka
le A kgonnego go re rata ge re be re sa ratege, ka gobane ke
Yena Modimo gomme O a kwešiša. “Go pheleng, O nthatile.” Ga
go bophelo bo kilego bja swana le bjona, ka gobane bo be bo
phuthetšwe ka lerato.

Go hweng, O mphološitše.
24 Lehu, mola ka serapeng sa Edene, Modimo Jehofa o nyakile,
kotlo ya sebe ke lehu, gomme go ka se kgone go ba le diphetogo.
E ka se kgone go ba tsela ye nngwe ye itšego e tšewago, go
tshwenyega ka. Ka gobane, Modimo o godimodimo, gomme ga
A ne magomo, gomme Moahlodi wa ohle Magodimo le lefase.
Kotlo ya sebe ke lehu, gomme go be go se le o tee a ka kgonago
go lefela kotlo ye bakeng sa yo mongwe. Ka gore motho yo
mongwe le yo mongwe, le ge a ka hwela motho yo mongwe,
eupša o be a le molato le go thoma. Go be go se le o tee wa rena
yoo a ka kgonago go thuša yo mongwe, ka gobane bohle re be re
le molato. “Re tswaletše sebeng, re kgoloketšwe bokgopong, re
tlile lefaseng re bolela maaka.” Gomme go be go se mahlasedi
a kholofelo, ga go felo. Re be re ahloletšwe lehu, ke Modimo,
gomme sephedi se sengwe le se sengwe seo se kilego sa sepela
mo lefaseng se be se le ka tlase ga kahlolo. Go be go ka ba
banna ba go loka ba tsoga le go dira dilo tše kgolo, eupša o be
a le modiradibe le go thoma.
25 Go be go le tsela e tee e nnoši go yona go patelwa, gomme yeo
e bile lehu la Modimo ka Boyena. Kafao Modimo, a le Moya, a ka
se kgone go hwa, eupša O tlile tlase ka mmeleng wa nama le go
itlhagiša Yenamong ka go bophelo bja lerato; go tšea go loka gola
gohle bjoo A bilego, le go bo neela ka go rata bjalo ka Sehlabelo

sa godimodimo, gore a tšee molato wa ba molato. Bohle ba rena
re le badiradibe, gomme go se tsela mo lefaseng go rena go ka
tsogile ra phološwa. O tlile e se feela gore a bonwe mo lefaseng,
eupša O tlile go hwa bjalo ka Sehlabelo.
26 Abele o e hlagišitše ge a neela go Modimo sehlabelo se
sekaone kudu go phala sa Kaine; ge a tlišitše kwana ye nnyane,
ka seripa sa moterebe se phuthetšwe go rarela molala wa yona,
go leswika. Fale go robetše moisa yo monnyane godimo ga
leswika, o gogile seledu sa yona se sennyane morago gomme,
ka le—le leswika, a šilaganya mogolo wa yona o monnyane;
gomme yona e lla e ehwa, gomme madi a šwahlela ntle, gomme
mahuto a yona a mašweu a karabela ka madi. Abele o hlagišitše
Khalibari fale.
27 Ge Kwana ya Modimo, e hlabilwego go tloga go theweng
ga lefase, e tlile go tšea legato la badiradibe ba molato, gomme
ya šilaganywa le go gobatšwa, le—le go go kwerwa le go dirwa
metlae, le go hwa lehu leo go sego sephedi se ka go le hwa ntle ga
Modimo ka Boyena, gomme mahuto a Gagwe a madi a lekeletše
go tloga magetleng a Gagwe, a rothela mobung, a hlagišitše seo
sebe e lego selo se sehlogo ka gona, ge A swanetše go hwa go
lopolla motho go tšwa bophelong bja sebe. Ga go selo se ka go
hwaka tsela yela. Ga go selo se ka go emela lehu lela. Go boletšwe
gore, “Ge ba phunya lehlakore la Gagwe, gore, go tšwile Madi le
meetse.”
28 Go bile nako ye nngwe ya go feta, ke be ke bolela le yo
mongwe mabapi le se. Gomme e be e le rasaentshe yoo a rilego,
“Go ne tsela ye tee yeo yela e ka go be e diregile. Gomme e be e
se ka lebaka la lerumo la Moroma, gore A hwe; le gona e be e se
go loba ga Madi, gore A hwe, ka gobane go be go sa ne Madi ka
mmeleng waGagwe. Seo a hwilego ka sona, e be e se ka lebaka la
lerumo laMoroma goba dipikiri tšeo di kokotetšwego ka diatleng
tša Gagwe, goba kgare ya meetlwa ba e beilego godimo ga hlogo
ya Gagwe. Eupša ka gobane…O hwile ka maswabi, ka gobane
o tlile go ba Gagwe Mong gomme ba Gagwe Mong ga se ba Mo
amogela. O hwile ka pelo ye e robegilego. Ge, O tsebile tšona
dibopša tša nako, gore O tla hwa go lopolla, o bile le mare mo
sefahlegong sa Gagwe, gommeO gannwe kemotho.”
29 Dafida, mengwaga ye makgolo a seswai pele e direga, o
goeleditše ka lona lentšu leo A goeleditšego kua Khalibari,
“Modimo wa ka, O Ntlogeletše eng?”
30 A selo se sešoro seo sebe se dirago, se aroganya motho go
tloga go Modimo! Gomme O bile moneelo wa sebe woo o ilego
wa swanela go neelwa bakeng sa dibe tša rena. Gomme ile
a aroganywa go tloga Bogoneng bja Modimo. Sebe se ile sa
Mo aroganya. Modimo o beile dibe tša rena godimo ga Gagwe,
gomme O ile a aroganywa go tloga go Modimo, gomme ke ka
lebaka leo A goeleditšego, “O Ntlogeletše eng?” Gomme ka
gobane A ile a tlogelwa, gomme a tšere sebaka se, gomme a

bone batho ba Gagwe, bao A tlilego go ba Mophološi wa bona
le go ba fa Bophelo, ba ile ba Mo gana, gomme e Mo nyamišitše,
kafao, go fihla A robegile pelo bjalo go fihlela Madi le meetse, le
dikhemikhale tša mmele waGagwe, di arogana.
31 Motho a ka se tsoge a tsebile se seo se bilego. Leo ke lebaka
go ka se kgonego go ba le o tee gape a ka tsogilego a hwa ka
mokgwa wola. Ga ke tshwenyege bontši ka fao o ka go hlakišwa,
ka fao ba ka go bea maoto a gago ka gare ga dikota, goba go go
saga, ka ditoki, goba go go tshuma ka ditoki; o ka se kgone go
hwa lehu lela, ka gobane tlhamego ya gago ga e bjalo ka yela. O
be a swanetše go ba Modimo. O be a swanetše go ba, bontši go
feta motho. Gomme go nagana, gore, Modimo o hwile. O hwile
ka pelo ya go robega, ka manyami a mabjalo go lefase, go fihlela
karabelo ya dikhemikhale e direga ka mmeleng wa Gagwe yeo e
ka se kgonego go direga ka go wena. O ka se kgone go tlaišega ka
mokgwa wola. Ga go na tsela go wena go ba le mohuta wola wa
manyami. Kafao go ne o Tee feela a kgonago go e dira, gomme
O e dirile.
32 Fale a lekeletše, bophelo bjola bjo bohlokwa bo sa tsebago
selo eupša lerato le go dira gabotse, bo lekeletše falemagareng ga
Magodimo le lefase, bo phagamišitšwe godimo fale, a hlobotšwe
thosothoso, a gobošitšwe. Nagana ka fao o ka go ba, o hlobotšwe
thosothoso; o ka se tsebe kgobošo go se Modimo a tlago, a
lekeletše fale. Ke a tseba sefapano se ne selo se sennyane, bjalo
ka ba ne se sengwe go Mo raretša, eupša ga se nke ba dire seo.
Seo se no bewa mo sefapanong, goba motaki o e beile fale. Ba
mo hlobotše diaparo tša Gagwe go tloga go Yena. O be a se a
apare kobo, gomme ba e kgeitše go tloga go Yena gomme ba
kempola bakeng sa yona. O ile a gobošwa, go fihla magomong.
Go le bjalo, a le Modimo, a swanela go ema, gomme badiradibe
ba Mo tshwela sefahlego. Go le bjalo, a le bjona bo—bo botebo
bja boitshwaro, a swanela go hwa pele ga lešaba, a hlobotšwe
thosothoso. Kamano e bjalo e e tšere godimo ga Gagwe, go fihla
e arogantšemeetse leMadi. Ga gomakatše…ke a naganamoreti
o e hlagišitše gabotse ge a rile:

Magareng ga maswika a kgokologago le
mafaufau a swiswalago,

Mophološi wa ka o inamišitše hlogo ya Gagwe
gomme a hwa;

Eupša lešira le butšwego le utolotše tsela
Go ya mathabong a Legodimo le letšatši la go
se fele.

33 Kgonthe, O ile a swanelwa go e dira. Lešira le lekeletše
magareng ga motho le Modimo, gomme lešira lela le butšwego
le utollotše tsela go mathabo a Legodimo le letšatši la go se fele.
Khalibari e ra se sengwe, e ra bontši go feta re ka kgonago go
hlagiša. Kgonthe.

Go pheleng, O nthatile. Go hweng, O
mphološitše.

Go bolokweng, O rwaletše dibe tša ka
kgolekgole.

34 E šetše e ahlotšwe bjale. Sebe ga se sa na maswaro. Ge A
goeleditše mo sefapanong, “Go fedile,” sebe se hwile! Bjale se
hwile. Go fedile ka ga sona. Ga se ne maatla. Ga se ne bophelo.
Naganang ka yona, batho. Sebe sela, lenaba la batho, se hwile le
go se phele, ga se sa na kamego. Se ka se kgone. Ga go makatše
letšatši le tswaletše pono ya lona, dinaledi tša se kganye, lefase
la fetoga boso, le be ka gohle le lopollwa.
35 Bjale se hwile, se bolokilwe, ga se phele. Ga se sa na bophelo
gape ka go sona, gona se swanetše go bolokwa. Go bolokilwe eng?
Mmele wa Modimo o bolokilwe, ka gore e be e le moneelo wa
sebe. E be e le Kwana e tshunngwego, e tshunngwe ke mello ya
bokgopo. Kwana yela ya go hloka sebe yeo e sa tsebego sebe,
Modimo yola Yoo a sa tsebago phošo; bophelo bja Gagwe bo
be bo neetšwe, gomme fale go lekeletše moneelo wa sebe. “Go
bolokweng, O rwaletše dibe tša ka kgolekgole.” O swanetše go
bolokwa.Mmele, moneelowa sebe o swanetše go bolokwa.
36 Ke ka lebaka leo bontši, ka morago ga nakwana, ba tla
sepela, o tee ka o tee, gomogobewo, go kolobetšwamoLeineng la
Jesu Kriste. Gobaneng? Se sengwe se tšere sekgoba. Moya wola
o tšwilego ntle ga mmele wola, ge A goeleditše, “Go fedile,” o
ahlotše sebe ka mebeleng ya rena. Gomme re swanetše go se
boloka, go se sa elelwa le neng.Ke thakgetše bjang gore ke yona.
37 Ge eng kapa eng e bolokilwe, e utilwe, ga e bonwe. “Gomme
go bolokweng, O rwaletše dibe tša ka kgolekgole.” Modimo a ka
se sa bona dibe tša rena gape, ka gore di bolokilwe. Di bolokilwe
kae? Ka go Lewatle la Bolebadi. Nagana ka Lewatle la Bolebadi!
Modimo a ka se kgone go di elelwa le neng, ka gobane bobedi
di hwile le go bolokwa. Ebile se ka se elelwe le neng. Di tšwile
mogopolong wa Modimo.
38 Gape O be a le…ka go “go boloka” mo O emetše ka go
Testamente ya Kgale. Ba bile le tše pedi…Ba bile le moneelo wa
sebe mo go hlwekišeng ga sekgethwakgethwa. Gomme moneelo
wola wa sebe e bile gore ba tšere dipudi tše pedi, gomme pudi
e tee e bolailwe; gomme pudi ye nngwe, e bile le dibe tšeo di
beilwego godimo ga pudi ye e hwilego di beilwe godimo ga pudi
ye e phelago.
39 Elelwang, Jesu o be a le Nku. O be a le Kwana, eupša ka
go taba ye O fetogile pudi. O be a le toko ka gobane O be a le
Modimo, Nku. Eupša O tlile pudi, sebe, gore A ke a be moneelo
wa sebe bakeng sa ka le lena; go tloga goNku go ya go pudi.
40 Gomme Jesu o be a emetšwe ka go bobedi bja diphoofolo,
bobedi bja dipudi: Ka gore e tee, o hwile—o hwile bakeng sa
poelano; ya bobedi, dibe go tšwa go poelano di beilwe godimo

ga asasele, gomme asasele se tšere dibe tša batho gomme se ile
kgole ka lešokeng, go rwala dibe tša batho. E be e le eng? E be
e le lehu le poloko ya Morena wa rena Jesu. “Go hweng…Go
pheleng, O nthatile. Go hweng, O mphološitše. Go bolokweng, O
rwaletše dibe tša ka kgolekgole.” O tšere dibe tša batho godimo
ga Yenamong, le go di rwala phonkge tlase ka go merithing ya
tlasetlase. O be a le moneelo wa sebe. O bile le dibe tša batho. O
ba hwetše. Gomme gape dibe di beilwe godimo gaGagwe, gomme
O rwaletše dibe tša rena kgolekgole, kgole kudu gore Modimo a
ka se tsoge a di bone le neng. Naganang ka yona! Oo, Kereke e ka
goelela, “Haleluya bakeng saMophološi yo bjalo!”
41 Ga se feela dibe tša rena di lebaletšwe, eupša di bolokilwe ka
go Lewatle la Bolebadi, go se sa elelwa le neng. “Go bolokweng,
O rwaletše dibe tša ka kgolekgole.” Di ka se sa elelwa gape,
ka gore di ile. Di ka ntle ga mahlo a Modimo. Di golofetše. Di
hladilwe. Di lahlilwe. Modimo ga a sa di elelwa le neng. Eng?
Kereke e swanetše go hlalala mosong wo, go tseba gore dibe tša
rena di ka se sa elelwa. Di beilwe ka go Lewatle la Bolebadi, ka
gare ga lebitla kgole le tsogo ye itšego. Di hwile neng le neng,
le go lebalwa ka ga tšona. Di bjalo ka ge e ke ga sa nke tša ke
tša direga. “Go hweng, O mphološitše.” Eupša, “Go bolokweng,
O rwaletše dibe tša ka kgolekgole.” O di tlošeditše kgole kudu
go fihla di ile ka go Lewatle la Bolebadi. Oo! Re tseba gore dilo
tšela ka kgonthe kudu di dumetšwe magareng ga rena, gomme
ka kgonthe ke Therešo. Tšona ke Therešo ya Modimo. Dilo tšela
tšohle tše kgolo di be di le ka godimo ga ditlhagišo tša motho. Re
be re ka se tsoge ra kgona go hlagiša tebogo go dilo tše bjalo.
42 Eupša, oo, Paseka yela! “Go tsogeng, O lokafaditše ka thelelo
go ya go ile.”

Go pheleng, O nthatile. Go hweng, O
mphološitše.

Go bolokweng, O rwaletše dibe tša ka
kgolekgole. (Seo se be se lokile.)

Eupša, go tsogeng, O lokafaditše.
43 Go tsogeng e be e le eng? E be e le rasiti ya Modimo, gore
mokitlana o patetšwe. “Go tsogeng, o lokafaditše gabonolo go
ya go ile.” Oo, a Mophološi, go tsogeng! Modimo o dirile eng?
Motho a ka tlaišega, motho a ka hwa, motho a ka bolokwa.
Eupša Paseka e bile e kgolokgolo ya tšona ka moka, ka gore e
bile tiišetšo ya Modimo, “Melao ya Ka e phethilwe, dinyakwa
tša Ka di phethilwe, yoo ke Yena!” O Mo tsošeditše godimo go
tšwa bahung! “Go tsogeng, O lokafaditše gabonolo go ya go ile.”
Leina la Gagwe le Lekgethwa le šegofatšwe!
44 Ga gomakatše e tlišamaikutlo! Ga gomakatše pelo yamotho
e ka se kgone go e rwala! Oo, ka tumelo ya rena ya go fenya
re kgona go ema kua le go re, “Re lokafaditšwe go ya go ile,
gabonolo,” ka gobane O hwile le go bolokwa, gomme Modimo
o Mo tsošitše gape mo mosong wa Paseka. Morago, Modimo o

bontšhitše gore Se amogetšwe, dilo tšohle tšeo A di dirilego.
Se sengwe le se sengwe se pateletšwe gabonolo, o ka lokologa
bjale! “Go tsogeng, O lokafaditše gabonolo go ya go ile.” Oo,
ga a gona a se tsogego a tsebile, a se tsogego a nagana ka
letšatši lela le legolo ge A tsoga! Gomme Barongwa ba e bone.
Ka Magodimong a magodimo, Barongwa ba opetše ditumišo
tša Modimo, le go hlalala; ge bakgethwa ba Testamente ya
Kgale, ka Paradeising, ba goeleditše, “Haleluya!” “Go tsogeng,
O lokafaditše.” Magodimo a šikinyegile, lefase le šikinyegile,
paradeisi e šikinyegile, le Legodimo le šikinyegile, ge Lentšu lela
le legolo le tlile pele. Godimo go tšwa lebitleng O tsogile! “Go
tsogeng, O lokafaditše gabonolo go ya go ile.” Oo, nna!
45 Morago bakgethwa bao ba hwetšego ka go Yena ba ka kgona
go opela ye, ge re lebelela go mogau wola wa go makatša, kua,
se A se dirilego. Le a bona? Tiišetšo ya Modimo e bofilwego!
“Sebakanyana se sennyane gomme lefase le ka se saMpona gape,
efela le tla Mpona, ka gore ke tla tsoga go tšwa bahung le go ba
le lena, ebile le ka go lena, go fihla bofelong bja lefase; bjalo ka
tiišetšo, le kgonthišišo gore se Modimo a se boletšego ke therešo,
le se Ke se bolelago ke therešo,” Jesu o boletše. “Ke tla tla ka
sebopego sa Moya wo Mokgethwa. Ke tla dira bodulo bja Ka le
lena, le go phela le lena go ya go ile.” Gona bakgethwa ba ba
nago le kholofelo yeo ya tsogo ka dipelong tša bona, ba ka opela
koša ye.

Mo mosong woo wa go phadima le go se be le
maru ge bahu ka go Kriste ba tsoga,

Le go abelana letago la tsogo ya Gagwe;
Ge bakgethiwa ba Gagwe ba tla kgobokana
go Legae la bona ka kua ga lefaufau, (ka
tiišetšo ye e phethagetšego, ka Setswalelo sa
Modimo, ka rasiti ye e ngwadilwego go tšwa
go Modimo Yenamong)

Ge maina a bitšwa godimo kua, ke tla ba gona.
(Oo, etla ka pela!)

Oo, ga go makatše ba rile:
Go pheleng, O nthatile. Go hweng, O
mphološitše.

Go bolokweng, O rwaletše dibe tša ka
kgolekgole. Oo!

Go tsogeng, O lokafaditše ka thelelo go ya go
ile.

46 Dibe di lebaletšwe. Dihlabelo tše tšohle di ka no ba di bile
dinonwane, dihlabelo tšohle tše di ka be di paletšwe. Eupša
mo mosong wa Paseka, ge A tsoga, Modimo o netefaditše O Se
amogetše. Ga go makatše, e tliša pelo ya motho go haleluya!
Ga go makatše e dira banna go ema selebaneng sa lehu! E dira
batho ba bitše dilo tšeo di bego di se gona, bjalo ka ge e ke di
be di le gona! Eupša gobaneng? “Go tsogeng, O lokafaditše.” O

tseba bjang O tsogile? Gobane, O tsogile ka dipelong tša rena, o
lokafaditše ka thelelo go ya go ile!
47 Matšatši a masomenne moragorago, ge A be a eme, a bolela
le bana ba Gagwe, kgogedi ya lefase ya thoma go lahlegelwa ke
maswaro a yona. Mešomo e be e feditšwe. Kotlo e be e patetšwe.
O bile le rasiti ka seatleng sa Gagwe. E be e le rasiti ya Modimo.
O bile le bana, Kereke, badumedi. Sebe sohle se fentšwe. Tsela
e kgodilwe. O be a ka se dule mo lefaseng gape. Ke eng se re
swerego fa? Kgogedi ya lefase. Kgogedi ya lefase ya thoma go
šwalalana, e lahlegetšwe ke go kgwaparetša ga yona. Gobaneng?
Go be go fedile nako yeo. Go diragetše eng? O thomile go tsoga
go tšwa lefaseng.
48 “Eyang ka go lefase lohle, gomme le rere Ebangedi go
sebopša se sengwe le se sengwe,” go tšwile polelo ya dipounama
tša Gagwe. “Eyang ka go lefase lohle, gomme le rere Ebangedi
go sebopša se sengwe le se sengwe. Yo a dumetšego gomme
a kolobetšwa o tla phološwa, yo a sa dumelego o tla lahlwa.
Gomme maswao a a tla latela bona bao ba dumelago. Ka Leina
la Ka ba tla leleka meboya ye mebe. Ba tla bolela ka maleme
a maswa. Ge ba ka swara disephente goba go nwa dilo tša go
bolaya, e ka se ba gobatše. Ge ba bea diatla tša bona go balwetši,
ba tla welwa ke maruru. Ka gobane Ke a phela…Kgogedi ya
lefase e kgaogile kgole go tloga go Nna. Sebe ga se na maswaro.
Ke le hwetše. Modimo o e netefaditše, le go fa rasiti ya tsogo.
Gomme ka gobane Ke a phela, le a phela le lena! Letšatši le
lengwe Ke tla bowa.”
49 Letšatši le lengwe O etla, oo, letšatši la letago! Gona, o
tee…Go pheleng, go hweng, go bolokweng, go tsogeng, go tleng,
kholofelo ya Kereke lehono!

Go pheleng, O nthatile. Go hweng, O
mphološitše

Go bolokweng, O rwaletše dibe tša ka
kgolekgole.

Go tsogeng, O lokafaditše ka thelelo go ya go
ile.

Letšatši le lengwe O etla, oo, letšatši la letago!

Ke eng yona? Dilo tše tlhano ka maletere a mahlano, J-e-s-u
[Ka Seisimane: J-e-s-u-s—Mof.]

Go pheleng, O nthatile. Go hweng, O phološitše
nna.

Go bolokweng, O rwaletše dibe tša ka
kgolekgole.

Go tsogeng, O lokafaditše ka thelelo go ya go
ile.

Letšatši le lengwe O etla, oo, letšatši la letago!
50 Re lebeletše go Tla ga Gagwe la Bobedi!

Gommewomongwewameso ye ya go phadima
le go se be le maru

Ge bahu ka go Kriste ba tsoga,
Le go abelana letago la tsogo ya yela;
Ge bakgethiwa ba Gagwe ba tla kgobokana
magaeng a bona ka kua ga lefaufau,

Ge maina a bitšwa godimo kua, ke tla ba gona.
Gobaneng? Ke na le rasiti. O tsogile! O tseba bjang? O phela

ka pelong ya ka. O phela ka pelong ya kereke ya Gagwe ya go
dumela.
51 Naganang ka yona, bagwera. Mogobe o tla be o lokile feela
mo nakong e se kae, ka meetse a borutho, bakeng sa tirelo ya
kolobetšo, ka pela ge re bowa.

A re inamišeng dihlogo tša rena feela nakwana.
52 Ke a makala lehono, ge go na le yo mongwe makgatheng
ga rena, goba ba bantši ba le ga bjalo ba sa nkago ba thabela
Sehlabelo se go lekanela go Se amogela, gomme o nyaka go
gopolwa ka thapelong, gore Modimo o tla bolela ka go tlaba
go pelo ya gago, gore wena o tla amogela Sehlabelo sa Gagwe,
tlhwekišo ya soulo ya gago.
53 Gomme elelwang gore lehono re keteka e se go feela nako
go apara dikefa tše diswa le go apara diaparo tše mpsha; se
se lokilego, ke seka sa se sengwe se seswa. Modimo o dirile se
sengwe se seswa. Se, se lokile. Ga se seo feela. Paseka ga e re seo.
Goba, go tsoma mebutla ya Paseka goba mae a kgabutlana, le
dikgogo tše nnyane tše tšhweu, le go ya pele, yeo ga se kgopolo,
ngwanešu.
54 Paseka ke phenyo, ke phenyo yeoModimo a e filego go lefase,
gore O tsošitše Morwa wa Gagwe Mong go tšwa bahung. “Gore
mang le mang a Mo dumetšego, a se ke a lahlega, eupša a be le
Bophelo bjo Bosafelego.”
55 Tsogo e ka ba ka go bophelo bja gago mong. Ge o se ne bjona,
a o ka phagamišetša seatla sa gago go Yenamosongwo, ge le sa ne
dihlogo tša lena di inamišitšwe, le re ka se, “Modimo, nkgopole,
gore Bophelo bjola bja tsogo, a nke bo be ka pelong ya ka.” A
o ka phagamiša seatla sa gago le go re, “Nthapelele, Ngwanešu
Branham, bjalo ka ge ke phagamiša seatla sa ka”? Morena a go
šegofatše. Morena a go šegofatše. A go na le yo motee gape a ka
phagamišago seatla sa gago, wa re, “Nthapelele, ngwanešu, ke
nyaka go amogela Bophelo bjo bja tsogo”?

Gomme mo mosong woo wa go phadima le go
se be le maru, (nagana ka yona bjale ge re
sa…?…)…Kriste o tla tsoga,

Le go abelana letago la tsogo ya Gagwe;
Ge bakgethiwa ba kgobokana kua ka
letšibogong le lengwe,

Ge maina a bitšwa godimo kua, ke tla ba gona.

Ge maina a bitšwa godimo kua,
Ge maina a bitšwa godimo kua,
(Bjale ge o se na kgonthe, e lokiše, bjale.)…
bitšwa godimo kua,

Ge maina a bitšwa godimo kua, ke tla ba gona.
A nke re šomeleng Mong go tloga…(Se ke go
lena bakgethwa.)…letšatši,

A nke re boleleng…
56 Bjale, lena le lego Bakriste, le nyaka go dira keno goModimo,
go šoma kudu; theogelang tlase, phagamišetša seatla sa gago
go Yena.

Gomme maina a bitšwa godimo kua, ke tla ba
gona. (Morena a go šegofatše.)

Ge maina a bitšwa godimo kua,
Ge maina a bitšwa godimo kua,
Ge maina a bitšwa godimo kua,
Ge maina a bitšwa godimo kua, ke tla ba gona.

57 Morategi Modimo, O bone pelo ye nngwe le ye nngwe ka fa,
gomme O tseba maikemišetšo le maikaelelo. Gomme ke rapelela
kgaogelo. Modimo, e fe, gore kgaogelo e tla bontšhwa go batho
ba. Ba tlile mosong wo go iri ye ya go rapela. Ba tlile go—go lefelo
le go kwa Lentšu la Gago.
58 Gomme bjalo ka ge re boletše, gore, ge O phetše, ga se nke
gwa ba le bophelo bjalo ka bja Gago. Go hweng, O bile yo Motee
a nnoši Yo a kgonnego go hwa ka mokgwa wola. Ge o be O
bolokwa, O rwaletše dibe kgolekgole; o ne dibe tša batho godimo
ga Gago, O di tšere go ya go Lewatle la Bolebadi. Eupša, go
tsogeng, O lokafaditše ka thelelo go ya go ile. Gomme re a ema,
lehono, re letile go Tla ga Gago.
59 Modimo, ba šegofatše. Re thuše. Re lemoga ga re na nako ye
ntši kudu, ka gore e no bamomonyako. Gomme eng kapa eng…
Gomme iri e tee go tloga bjale, go ya ka borasaentshe, ditšhaba
di ka no se sa ba gona. Gomme re a rapela, Modimo, bjalo ka ge
re ema, mosong wo wa Paseka godimo ga mollwane wa go Tla
ga Gagwe, kholofelo ya Kereke. Dikete tše dintši di robetše ka
kua ka leroleng la lefase, ba letile iri yeo, disoulo tša bona ka
tlase ga aletara, di goeletša, “Botelele bjang, Morena? Botelele
bjang?” Ke a rapela, Modimo, gore O tla bolela le rena. Gomme
a nke re elelwe gore ga go kgathale se re kilego ra se dira fa mo
lefaseng, ke se sennyane kudu. Gomme selo se nnoši seo re ka se
dirago bjale, ke go letela bakeng sa go Tla ga Gago, le go botša
yo mongwe le yo mongwe. Molaetša ke wa potlako. A nke re o
iše go batho, ka pela, gore O ka tla nako efe kapa efe. Pele ga
dipomo tše tšeo ba bolelago ka tšona, le dimisaele tše, tšeo di ka
ba go medupi ya dikete tša bona ba robetše godimo ga lefase ka
motsotso o tee wa nako; pele ga seo se direga, O tshepišitše go tla,
Morena, go tšea batho ba Gago. Go tla ba ka tsela yeo, Morena.

Kafao, e ka bamotsotso ofe kapa ofe, go ka ba le tsogo, Paseka go
Kereke; tsogo go tšwa go bophelo bjo bja sebe, go ya go Bophelo
bjo Bosafelego, ka Kriste. Ekwa dithapelo tša rena.
60 Gomme lehono, bjalo ka ge re eya ka go ditirelo tše dingwe,
ka go thuto ya sekolo sa Lamorena, O Morena, bolela gape,
gomme anke dipelo tše dintši di sebotšwe ka go tlaba. Gomme a
nke ba tle ka ditasene, ka go mogobe wo mosong wo, mosong wo
wa Paseka, go bolokwa le Morena Jesu, go amogeleng Sehlabelo
sa Gagwe. Ga go kgathale kereke ye ba lego ba yona, goba ke
sehlopha sefe sa bodumedi seo ba nago le kopanelo, seo ga se re
selo. Eupša a ba amogetše Sehlabelo sela? A ba ipolela gore ga se
ba loka, gore Jesu o bile yo Motee wa go loka a nnoši? Gomme O
re hwetše, bakeng sa rena. Gomme O tšere dibe tša rena le go di
boloka, gomme re ema re nnoši ka go Yena. Dikereke tša rena di
ka se kgone go boloka dibe tša rena, bophelo bja rena mong bo
ka se kgone go boloka dibe tša rena, eupša Kriste o bolokile dibe
tša rena ka go Lewatle la Bolebadi. Modimo, efa bjale gore dilo
tše di be tša letago pele ga Gago.
61 Gona bošegong bjo, Morena, a nke O tle maatleng a tsogo ya
Gago, le go šikinya lefelo le le lennyane bjalo ka ge le sa nke la
ke la šikinywa. A nke maswao le matete di tšwelele. E bušeletše,
bjalo ka ge e bile Malamorena a mmalwa a go feta, Morena, ge
balwetši le batlaišwa ba fodišitšwe ka bothakga. Re rapela gore
go tla ba gape bošegong bjo, bakeng sa letago laGago,Morena.
62 Re swarele go dikarogo tša rena bjale, Morena, gomme a nke
ye, e be Paseka ya kgonthe go ba bangwe ba rena, Paseka ya
kgonthe go bohle ba rena. Gomme ba bangwe ba bale ba sa nka
go ba tseba se ditšhegofatšo tša Paseka di bilego, a nke go be
lehono gore Kriste o tsoga ka dipelong tša rena, ka kholofelo ye
mpsha, ka Bophelo bjo boswa. Ba šupetše go Khalibari. Ka gore
re e kgopela, ka Leina la Jesu. Amene.
63 [Ga go selo lefelong la theipi—Mor.]…go beng le nako ye
ya kopanelo. Ke ba bakae ba lena le ratago Morena? E no
phagamišang seatla sa lena. Oo, nna, seo se amakatša!
64 Ke a kwa o ne lesea go šegofatšwa, Ngwanešu McDowell. O
tla bowa bakeng sa tirelo ya sekolo sa Lamorena, o ka kgona? Go
lokile, seo se tla ba gabotse. Yeo ke ge re tla šegofatša masea le
go ya pele, ka nako yeo, ge o sa tshwenyege, yeo e lokile.
65 Gomme kafao bjale, re ya go lokolla batheeletši bakeng sa
nakwana e se kae, gore le kgone go ya go mafelo a lena le go ba
le difihlolo tša lena, morago la bowa morago gape. Re thabile
gore le be le le fa.
66 Gomme bjale, a re no emang. Gomme koša yela ya go swana
yeo re bilego le yona dinakwana di se kae tša go feta, “Mo go
lela la go phadima le go se be le maru…” Ke ba bakae ba nago
le kholofelo ka go bona? A re le boneng le phagamiša seatla sa
lena. Emeng.



16 LENTŠU LEO LE BOLETŠWEGO

…wola wa go phadima le go se be le maru (E
opeleng bjale.)

…ge bahu ka go Kriste ba tla tsoga,
Le go abelana letago la tsogo ya Gagwe;
Ge baphološwa ba lefase ba tla kgobokana
godimo ka lehlakoreng le lengwe,

Gomme maina a bitšwa godimo kua, ke tla ba
gona.

Ge maina a bitšwa godimo kua,
Ge maina a bitšwa godimo kua,
Ge maina a bitšwa godimo kua,
Ge maina a bitšwa godimo kua, ke tla ba gona.

67 Bjale, ge re sa opela temana ya go latela: “A nke re šomeleng
Mong, go tloga ka masa go fihla tšatšana sobela, a nke re bolele,”
(e sego ka dilo tša lefase) “eupša, a nke re bolele ka matete ohle
a Gagwe, lerato le tlhokomelo.”

Ge re sa dira se, šikinyang diatla le yo mongwe ka morago ga
gago, ka pele ga gago, ka thoko ga gago. A nke bohle re dire seo
bjale. E re, “Moso wo mobotse, Mokriste mogwera, ke thakgetše
go ba ka kerekeng le wena.” Go lokile.

A nke re šomele Mong go tloga…
…ka lohle la Gagwe la go makatša lerato le
tlhokomelo;

Morago ge tšohle tša bophelo di fetile, gomme
mošomo wa rena mo lefaseng o phethilwe,

Gomme maina a bitšwa godimo kua, ke tla ba
gona.

Ge maina a bitšwa godimo kua,
Ge maina…
…kua,
Ge maina a bitšwa godimo kua, ke tla ba gona.

Gobaneng? Re tla ba gona bjang? Ka gobane: “Go pheleng,
O nthatile. Go hweng, O mphološitše. Go bolokweng, O rwaletše
dibe tša ka kgolekgole. Go tsogeng, O lokafaditše ka thelelo go
ya go ile. Letšatši le lengweO etla, oo, letšatši la letago.”

Ge maina a bitšwa godimo kua, ke tla ba gona.
(Re na le rasiti.)

…maina…kua,
Ge maina a bitšwa godimo kua,
Ge maina a bitšwa godimo kua,
Ge maina a bitšwa godimo kua, ke tla ba gona.

A re inamišeng dihlogo tša rena.
68 Morena, mosowomongwewa go phadima le go se be lemaru,
ge re bona molalatladi wo mogolo o etla ka go lefaufau (Leswao
la Modimo la kgwerano, kgwerano ya neng le neng: O bolokile
tshepišo ya Gagwe.), gona re tla lebelela, go tla, gomme matlapa

a segopotšo a tla be a wela ka sa morago, gomme bale bao ba
robetšego ka leroleng la lefase ba tla tsoga go abelana letago
la Paseka ya mathomo le Yena, Yo a e kgonagaditšego, Morena
wa rena. Ke a Go leboga bakeng sa seo, Morena. Ke thakgetše
kudu, Morena, kholofelo yela e dutše ka sehubeng sa ka. Ka
gore ke bona magetla a ka a wela, Morena, gomme—gomme
bogolo bo thoma go tsatsela godimo; ke godimo ka ntlhoreng
ya thaba, ke lebeletše godimo bjale. Morena, ke thakgetše kudu
gore kholofelo yela e tuka ka gare ga ka. Letšatši le lengwe O
tla tla. Ke thakgetše kudu gore go ne ba bantši fa lehono bao ba
ikwelago go swana.
69 Ke a rapela, Morena, gore O tla re fa letšatši le legolo, lehono,
go re swarela go tšohle tša dikarogo tša rena, bjalo ka ge re
ipolela diphošo tša rena, le go ipolela gore ga re na maswanedi.
Eupša lehu la Kriste, poloko, tsogo, e re netefaleditše ka Moya
wa Gagwe woo o tsogilego ka dipelong tša rena, go re dira
batšeakarolo ba tsogo ya Gagwe, gomme re ne tiišetšo ya tsogo
ya rena ka dipelong tša rena bjale. Ka gobane go tloga sebeng,
re hwile, gomme re tsene ka go Bophelo bjo boswa, gomme re
tsogile go tšwa go dilo tša kgale tša lefase go Bophelo bjo boswa.
Ke tiišetšo, tefo ya peeletšo, O Morena, yona ke—yona ke tiišetšo
ya tsogo ya rena.
70 Re thabile kudu go e kwa le go ipshina godimo ga rena beng.
Dilo tše, re swara bjalo ka mafa a magolo a dipelo tša rena, se
sengwe seo tšhelete e ka se kgonego go se reka, lefase le ka se
kgone go se phumula, ka gobane Modimo o re file ntle le tefo, ka
thelelo bjalo ka ge Kriste a e hwetše.
71 Bjale, re rapela gore O tla ba le rena mosong wo. Re thuše,
bjale, le go khutša dinakwana di se kae, le go bowa morago.
Re fe tirelo e kgolo ye e tlago. Ka gore re e kgopela, ka
Leina la Gagwe, Yoo a re rutilego go rapela mmogo [Ngwanešu
Branham le phuthego ba rapela mmogo—Mor.]: Tata wešu Yo
a lego Legodimong, Leina la Gago a le Kgethege. Mmušo wa
Gago o tle. Thato ya Gago e dirwe mo lefaseng, bjalo ka ge e
le ka Legodimong. Re fe letšatši le bogobe bja rena bja tšatši ka
tšatši. Gomme re swarele makgopo a rena, bjalo ka ge re lebalela
bale bao ba senyago kgahlanong le rena. Gomme se re hlahlele
molekong, eupša re phološe go tloga bobeng: Gobane Mmušo ke
waGago, le maatla, le letago, go ya go ile. Amene.
72 Morena a le šegofatše, bjale, go fihla re le bona gape, ka
go e ka ba…ka masometharo a senyane. O šikinya diatla le yo
motee go yo mongwe; gomme re tla le bona ka masometharo a
senyane. 

